
Тақризи
роҳбари илмй ба рисолаи номзадии Сафарзода Матлуба Ҷунайдй дар 
мавзуи: «Тарзи ҳаёти миллй дар шароити истиқлолияти Ҷумҳурии 
Тоҷикистон», ки барои дарёфти дараҷаи илмии номзади илмҳои 
фалсафа аз рӯйи ихтисоси: 6.3.7 - фалсафаи иҷтимой пешниҳод 
гардидааст

Масъалаи тарзи ҳаёти миллӣ яке аз мураккабтарин ва 
гуногунҷанбатарин мавзуъ дар илмҳои ҷомеашиносй ба шумор рафта, он дар 
илми фалсафаи иҷтимой аз ҷониби муҳакқиқони ватанӣ ва хориҷӣ умуман 
коркард нашудааст. Бинобар ин, интихоби мавзуъ аз ҷониби унвонҷӯ 
Сафарзода М.Ҷ. хело муҳим ва саривақтӣ ба ҳисоб рафта, мубрамияти он 
ягон шубҳаеро пеш намеорад.

Муаллиф дар диссертатсияи илмии худ ҷанбаҳои назариявии масъалаи 
тарзи ҳаёти миллиро ба таври муфассал ва дар доираи имконоти методологии 
илми фалсафаи иҷтимой дар сатҳи баланди назариявӣ таҳлил намуда, 
шаклҳои тафсири онро дар консепсияҳои муҳаққиқони муосири илми 
ҷомеашиносй мушаххас пешниҳод кардааст. Ӯ тавонистааст исбот намояд, 
ки тарзи ҳаёти миллии субъект маҷмуи амалҳои мушаххаси ҷисмонй ва 
маъавиро дарбар мегирад ва онҳо барои рушди шахсияти ӯ мусоидат 
мекунанд. Яъне, субъекти миллй дар ҳаёти ҳаррӯзаи худ меҳнат мекунад, 
ихтисос мегирад ва ин ҳаракатҳои вай тарзи ҳаёти ӯро дар бахши ҷисмонй 
ташкил медиҳад. Аммо, барои он ки субъекти миллӣ дар самти ақлонй низ 
рушд намояд, тарзи ҳаёти ӯ дар баробари ин, амалҳои ахлоқӣ, раванди таҳсил 
ва омӯзишро низ фаро мегирад.

Таҳқиқоти баанҷомрасонидаи Сафарзода М.Ҷ. аз омузиши масъалаи 
тарзи ҳаёти инсони алоҳида фарқ намуда, бо он сабаб арзишнок мебошад, ки 
он таъсири ҷаҳонишавиро ба тарзи ҳаёти ҷомеаҳои бузург ва хурд аз лиҳози 
хусусиятҳои миллии онҳо меомӯзад. Албатта, таҳқиқи илмии масъалаи 
амали иҷтимоии ҷомеаи миллй ва тарзи ҳаёти он дар назди ҳар як 
муҳаққиқи ҷомеашинос вазифа мегузорад, ки таъсироти манфӣ ва мусбии 
ҷаҳонишавиро ба он нишон дода, асоснок намояд. Бо қаноатмандӣ метавон 
қайд намуд, ки муаллиф аз ӯҳдаи ҳалли ин вазифаи мураккаб бо сарбаландӣ 
дар таҳқиқоти худ баромадааст.

Бешубҳа, ҷанбаҳои мухталифи масъалаи тарзи ҳаёти миллӣ ниёз ба 
таҳқиқоти бонизоми фалсафй-иҷтимоӣ доранд ва диссертант тавассути 
коркардҳои мушаххас, шакли вуҷуд доштани тарзи ҳаёти миллй, омилҳои 
таъсиррасон ва дурнамои рушди онро дар дурнамои ҷомеаи тоҷикистонй ба 
таври илмй возеҳу равшан исбот намудааст. Таҳлили муқоисавии тарзи ҳаёти



миллӣ, ки дар доираи фазои иҷтимой ва вақти таърихй маълумоти бештарро 
талаб менамояд, аз ҷониби муаллиф дар матни таҳқиқот дуруст ба анҷом 
расонида шудааст.

Дастоварди дигари муҳимми унвонҷӯи дараҷаи илмӣ дар он аст, ки ӯ 
барои дуруст инъикос намудани моҳияти тарзи ҳаёти миллй дар Тоҷикистони 
соҳибистиқлол, маводҳои таърихии зиндагии тоҷиконро омӯхта, тағйиротҳои 
бавуҷудомадаро дар ҷомеаи муосири тоҷикистонй муайян ва аз лиҳози илмй 
асоснок намудааст. Муаллиф масъалаҳои фарқияти гурӯҳҳои этникй ва 
таъсири хусусияти фаъолияти моддиву маънавии онҳоро ба тарзи ҳаёти 
миллй ба таври мушаххас омӯхта, таърифи илмии мафҳуми падидаро 
пешниҳод намудааст, ки ин аз қобилияти баланди иҷрои корҳои таҳқиқотии ӯ 
шаҳодат медиҳад. Ба анҷом расонидани таҳқиқотҳои назариявй ва эмпирикии 
тарзи ҳаёти миллй, ки аз ҷониби Сафарзода М.Ҷ. дар диссертатсия сурат 
гирифтааст, инчунин ба қобилияти баланди иҷрои таҳқиқоти илмӣ доштани 
муаллиф ишора менамояд.

Дар баробари ин, аз ҷониби ӯ масъалаҳои адолати иҷтимой дар 
контексти раванди муосири ҷаҳонишавй, ки чунин ҷанбаҳоро, ба монанди 
зарурати бознигарй ба ин падида, таъсири ҷаҳонишавй ба таъмини адолати 
иҷтимоӣ, моҳияти адолати иҷтимоии глобалй дар қаринаи тағйирёбандаи 
сиёсатгузорй дар ҷаҳони муосирро дар бар мегирад, ҳамаҷониба таҳлил 
гардидаанд.

Инчунин кӯшишҳои муаллиф дар самти илман асоснок намудани 
масъалаи ҳолат ва дурнамои татбиқи амалии принсипҳои адолати иҷтимой 
дар шароити Тоҷикистони муосир низ бомуффақият анҷом ёфтаанд. 
Дастоварди дигари нави илмии муҳаққиқ ҳангоми омӯзиши масъалаи мазкур 
дар он зоҳир мегардад, ки ӯ тавонистааст моҳияти адолати иҷтимоиро дар 
ҷомеаи собиқ Иттиҳоди Шӯравй кушода, татбиқи сиёсати Ҳукумати 
Тоҷикистонро ҷиҳати таҳкими адолати ичтимой дар кишвар дар замони 
муосир аз лиҳози илмй нишон диҳад.

Муаллиф дар ҳалли масъалаи асоснок намудани ҳифзи иҷтимоии аҳолй 
ҳамчун механизми тақвиятдиҳандаи адолати иҷтимой дар кишварамон, 
муайян кардани дурнамои ҳамкориҳои ниҳодҳои шаҳрвандй ва давлат дар 
Ҷумҳурии Тоҷикистон ҷиҳати таъмини адолати иҷтимой низ ба комёбиҳои 
назарраси тадқиқотй ноил гардидааст.

Албатта, дар қатори ҷиҳатҳои мусбй дар раванди омезиши масъалаи 
мазкур, дар таҳқиқот баъзе камбудиҳо низ ба назар мерасанд, ки онҳо 
мазмуни ҷузъй доранд ва арзиши онро коста намесозанд.Қисматҳои таҳқиқот 
дар боҳампайвастагии мантиқй қарор дошта, хар як фасли баъдинаи он 
давоми мантиқии фасли пешина буда, дар маҷмӯъ, консепсияи мушахасси



илмиро ташкил медиҳанд. Хулосаҳои муаллиф асоснок ва яқин буда, бисёре 
аз онҳо дар илми фалсафаи иҷтимои навин мебошанд.

Хулосаҳои унвонҷӯ асоснок ва яқин буда, бисёре аз онҳо дар илми 
фалсафаи иҷтимой нахустин ба шумор мераванд. Адабиёти истифодашуда ба 
мазмуни таҳқиқоти анҷомдодаи унвонҷӯ мутобиқат намуда, аксарияти онҳо 
нав мебошанд.

Ҳамин тариқ, дар асоси гуфтаҳои боло чунин хулоса намудан мумкин 
аст, ки рисолаи номзадии Сафарзода Матлуба Ҷунайдй дар мавзуи «Тарзи 
ҳаёти миллй дар шароити истиқлолияти Ҷумҳурии Тоҷикистон», ки барои 
дарёфти дараҷаи илмии номзади илмҳои фалсафа аз рӯйи ихтисоси 6.3.7- 
фалсафаи иҷтимоӣ иешниҳод гардидааст, ба талаботи мавҷуда ҷавобгӯ буда, 
арзиши баланди илмй-назариявиро доро мебошад ва ҷиҳати пешниҳод 
намудан барои ҳимоя сазовор аст.

